
 
ონის მუნიციპალიტეტის საკრებულოს

დადგენილება №21
2016 წლის 17 ნოემბერი

ქ. ონი

 
„ონის მუნიციპალიტეტის 2016 წლის ბიუჯეტიდან სოციალური დახმარების გაცემის წესის
დამტკიცების შესახებ“ ონის მუნიციპალიტეტის საკრებულოს 2016 წლის 21 იანვრის №1

დადგენილებაში ცვლილების შეტანის თაობაზე
,,ნორმატიული აქტების შესახებ“ საქართველოს კანონის მე-20 მუხლის შესაბამისად, ონის მუნიციპალიტეტის
საკრებულო ადგენს:
მუხლი 1
,,ონის მუნიციპალიტეტის 2016 წლის ბიუჯეტიდან სოციალური დახმარების გაცემის წესის დამტკიცების 
შესახებ“ ონის მუნიციპალიტეტის საკრებულოს 2016 წლის 21 იანვრის №1 დადგენილებაში
 (www.matsne.gov.ge, 27/01/2016, სარეგისტრაციო კოდი: 010260020.35.118.016179) შევიდეს  ცვლილება და
დადგენილებით დამტკიცებული წესის:
1. მე-2 მუხლის პირველი პუნქტი ჩამოყალიბდეს შემდეგი რედაქციით:

 „1. მატერიალური დახმარება გაეწევა ცერებრალური დამბლის, დაუნის სინდრომის, გონებრივი ჩამორჩენის,
ფსიქიკური პრობლემების, ორმხრივი ნეიროსენსორული (IV ხარისხის) სმენაჩლუნგობის და ინვალიდობის
ეტლის საჭიროების მქონე არასაპენსიო ასაკის შეზღუდული შესაძლებლობების მქონე პირებს, რომელთაც არ
შეუძლიათ სრულფასოვნად ჩაერთონ საზოგადოებრივ საქმიანობაში ან იცხოვრონ ცხოვრების ჩვეულებრივი
წესით.“

2. მე-9 მუხლის პირველი პუნქტი ჩამოყალიბდეს შემდეგი რედაქციით:

„1. დახმარება გაეწევა განსაკუთრებით მძიმე სოციალური პირობების მქონე უსახლკარო ოჯახებს, რომელთაც
არ გააჩნიათ საცხოვრებელი ფართი ან თავშესაფარი და ოჯახის სარეიტინგო ქულა არ აღემატება 70 000-ს.
საცხოვრებელი პირობების გაუმჯობესების მიზნით მათზე გაიცემა ონის მუნიციპალიტეტის ტერიტორიაზე
ბინის ქირის კომპენსაცია, არაუმეტეს თვეში 50 (ორმოცდაათი) ლარისა.“

 
მუხლი 2
დადგენილება ამოქმედდეს გამოქვეყნებისთანავე.

ონის მუნიციპალიტეტის საკრებულოს
თავმჯდომარე შუქურა ჯაფარიძე

